
ᓇᓗᓇᐃᖅᑕᐅᓂᖏᑦ  

 ᐃᓚᒋᔭᐅᑎᑦᑎᓂᖅᑕᐅᕙᑦᑐᒍᑦ ᐊᒥᓲᓂᖅᓴᓂᑦ ᑐᑭᓯᒋᐊᕈᑎᓂᑦ ᐅᐊᑦᑎᐊᕉᕙᔪᔪᓂᑦ. ᑭᓇᑐᐃᓐᓇᖅ ᓴᓇᒍᓐᓇᖅᑐᑦ
ᐃᓗᓕᖏᓐᓂ ᑎᑭᑦᑎᒍᓇᖅᑐᓂᑦ ᐃᓄᓐᓂᑦ ᓇᒥᑐᐃᓐᓈᖅᑐᓂᑦ ᓯᓚᕐᔪᐊᒥᑦ. ᑖᓐᓇᐅᒐᓗᐊᖅᑎᓪᓗᒍ, ᐊᒥᓱᖏᑎᒍᑦ,
ᐃᓱᒪᖅᓲᑕᐅᓕᖅᑎᑦᑎᑐᒋᑦ ᑐᓴᖅᑎᑦᑎᒍᑏᑦ ᐊᒻᒪ ᐃᓄᓐᓂᑦ ᑲᑎᓐᓂᖃᖅᑎᑎᓪᓗᑎ, ᐊᐱᖅᑯᑎᖃᓕᖅᑎᑎᒻᒥᔪᑦ
ᐅᑉᐱᕈᓱᓂᕐᒥᑦ, ᓱᓕᑦᑎᐊᓂᕐᒧᑦ, ᐊᒻᒪ ᐊᑦᑕᓇᐃᖅᓯᒪᓂᕐᒧᑦ. 

ᑕᕝᕙᓂ ᑲᑎᒪᓂᐅᔪᒥᑦ, ᐅᖃᐅᓯᖃᓂᐊᖅᑐᒍᑦ ᖃᓄᖅ ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᕐᓂᖅ ᐃᑲᔪᖅᑐᓂ ᐱᒻᒪᕆᐅᔪᓂᑦ
ᐃᓱᒪᓂᖃᖅᑎᑎᓪᓗᓂ, ᐃᑲᔪᕈᓐᓇᖅᑐᑦ ᐃᓄᓐᓂᑦ, ᐱᓗᐊᖅᑐᒥᑦ ᒪᒃᑯᑦᑐᓂᑦ ᐃᓕᓐᓂᐊᕐᕕᐊᓗᒻᒦᑦᑐᓂᑦ ᐊᒻᒪ
ᓯᓚᑦᑐᓴᕐᕕᒃᔪᐊᓂᑦ, ᕿᒥᕐᕈᓗᑎ ᑐᓴᖅᑎᑦᑎᒍᑎᓂ. ᐱᓕᕆᐊᓪᓗᐊᑕᖃᓂᐊᖅᑐᒍᑦ ᐃᓄᓐᓂᑦ ᐅᖃᓕᒫᕈᓐᓇᑎᐊᖏᑦᑐᓂᑦ
ᑎᑎᕋᕈᓐᓇᑎᐊᖏᑦᑐᓂᑦ ᐊᒻᒪ ᑕᐃᒃᑯᓂᖓ ᓵᓐᖓᑦᑎᔪᓂᑦ ᐊᑐᖅᑕᐅᑲᓐᓂᖃᑦᑕᖅᑐᓂᑦ ᐊᐳᕈᑎᐅᔪᓂᑦ ᐊᒻᒪ
ᐅᖃᐅᓯᕆᓗᒍ ᐊᑦᑐᖅᑕᐅᔪᑦ ᑐᓐᖓᕕᖏᓐᓄᑦ ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᖃᕋᓴᐅᔭᒃᑰᖅᑐᓂᑦ.

ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᐊᒻᒪ ᐱᒻᒪᕆᐅᔪᓂᑦ ᐃᓱᒪᒋᔭᖃᓂᕐᒧᑦ ᐊᑦᑐᐊᓂᓕᓐᓄᑦ ᑐᓴᖅᑎᑦᑎᒍᑎᓄᑦ
ᐱᑕᖃᕆᐊᖃᖅᑐᑦ ᐃᓄᓐᓄᑦ ᖃᑦᑎᑐᐃᓐᓇᐅᒐᓗᐊᖅᑎᓪᓗᒋᑦ ᐊᕐᕌᒍᖏᑦ, ᑕᐃᒃᑯᓄᖓ ᐱᕈᖅᓯᒪᔪᓄᑦ
ᐱᔭᔅᓴᐅᑦᑕᐅᑎᒋᔪᓂᑦ ᖃᕋᓴᐅᔭᒃᑯᑦ ᐊᒻᒪ ᐅᖄᓚᐅᑎᕋᓛᒃᑯᑦ, ᐱᓕᕆᐊᓪᓗᐊᑕᐅᓂᖓ ᐊᔾᔨᒋᑦᑎᐊᖏᑕᖓ.
ᑕᐃᔭᐅᒐᓗᐊᖅᑎᓪᓗᒋᑦ ᖃᕋᓴᐅᔭᒃᑰᖅᑐᑦ ᐱᖃᓯᐅᔾᔨᒐᔪᑦᑐᑦ ᐃᑉᐱᓂᐊᓪᓗᑎ ᐊᑲᐅᔅᓴᖅᑐᑎ ᐃᕐᖏᓐᓈᕈᑎᒃᑯᑦ ᐊᒻᒪ
ᐊᑐᖅᑐᑎ ᖃᕋᓴᐅᔭᒃᑰᖅᑐᓂᑦ, ᐱᖃᓯᐅᔾᔨᔪᓐᓇᕐᒥᔪᑦ ᐃᓱᒪᒋᓪᓗᒍ ᖃᕋᓴᐅᔭᓕᕆᓂᕐᒧᑦ ᐊᑦᑕᓇᕐᓇᓂ, ᑐᓐᖓᕕᒋᔭᔅᓴᐅᔪᖅ
ᐃᓂᐅᔪᖅ ᐃᓗᓕᓕᒫᖏᑦ ᐊᔾᔨᒌᓐᓂᖃᖅᑐᑎᑦ. 

ᑲᑐᔾᔨᖃᑎᒌᑦ ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ , ᐅᑉᐃᕈᓱᑦᑐᒍᑦ ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᐊᒻᒪ
ᓈᓴᐅᓯᕆᔪᓐᓇᓂᕐᒧᑦ ᐋᖅᑭᔅᓯᔪᑦᐃᓱᒪᒋᔭᐅᔪᓂᑦ ᐃᓅᓯᕐᒥᑦ. ᐅᖃᓕᒫᕈᓐᓇᕐᓂᖅ, ᑎᑎᕋᕈᓐᓇᕐᓂᖅ, ᐊᒻᒪ ᐊᑐᖅᑕᐅᓂᖓ
ᓈᓴᐅᓯᕆᓂᑦ ᐊᖏᔪᒥᑦ ᐊᑦᑐᐃᓂᖃᖅᑐᑦ ᐅᕙᒍᑦ ᖃᓄᐃᖏᑎᐊᕐᓂᖏᓐᓄᑦ ᐊᒻᒪ ᐃᑲᔪᖅᑐᑎ ᐊᔾᔨᒌᑦᑎᑦᑎᓂᖅᓴᒥᑦ ᐊᒻᒪ
ᑲᔪᓯᑦᑎᐊᓂᕐᒧᑦ. ᓴᓐᖏᓂᖅᓴᐅᑎᓪᓗᒋᑦ ᑖᒃᑯᐊ ᖃᐅᔨᒪᓂᐅᔪᑦ, ᐱᒡᒐᓇᖏᓂᖅᓴᐅᔪᑦ ᖃᐅᔨᒋᐊᕐᓗᓂ, ᐊᐱᕆᓗᓂ
ᐊᐱᕆᔭᐅᔭᕆᐊᓕᓐᓂᑦ, ᐊᒻᒪ ᑲᑎᓐᖓᓂᖃᖅᑎᑦᑎᓗᑎ; ᐊᓯᐊᒍᑦ ᐅᖃᕐᓗᒍ, ᐃᓱᒪᓂᖃᕐᓗᓂ ᐱᒻᒪᕆᐅᔪᓂᑦ. 

ᐅᑉᐱᕈᓱᑦᑐᒍᑦᐅᕙᒍᓕᒫᖑᓗᑕ ᑲᒪᒋᒋᐊᖃᖅᑕᕗᑦ, ᐱᖃᓯᐅᑎᓪᓗᑎ ᖃᐅᔨᒪᓂᖃᖅᑐᑦ ᐃᖅᑲᓇᐃᔭᖅᑏᑦ,
ᐃᓕᓐᓂᐊᑎᑦᑎᔩᑦ, ᐊᒻᒪ ᐊᖑᔪᖅᑳᕆᔭᐅᔪᑦ, ᐃᑲᔪᕐᓗᒋᑦ ᒪᒃᑯᑦᑐᑦ ᐱᕈᖅᑎᑦᑎᓗᒋᑦ ᑭᒡᒐᖅᑐᐃᔨᖏᑦ ᐃᓚᒋᔭᐅᑎᑦᑎᓗᑎ
ᐃᓱᒪᒋᔭᖃᑦᑎᐊᓂᒃᑯᑦ, ᖃᐅᔨᒪᓂᖃᕐᓗᑎ ᐃᓱᒪᓕᐅᕐᓗᑎ, ᐊᒻᒪ ᐃᓚᒋᔭᐅᖃᑕᐅᓗᑎ ᖁᓚᖏᓪᓗᑎ ᖃᕋᓴᐅᔭᒃᑯᑦ
ᐃᓂᐅᔪᓂᑦ. 

ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᐊᒻᒪ ᖃᕋᓴᐅᔭᒃᑯᑦ ᑐᓴᖅᑎᑦᑎᒍᑏᑦ:
ᐊᖅᑯᑎᓕᐅᖅᑐᑦ ᐱᒻᒪᕆᐅᔪᒥᑦ ᐃᓱᒪᓂᕐᒥᑦ 

ᑲᑐᔾᔨᖃᑎᒌᑦ ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᑲᓇᑕᒥ ᑲᑎᒪᓂᖓ 2026 

ᐅᑦᑑᐱᕆ 27, 2026 – 1 ᐅᓐᓄᓴᒃᑯᑦ ᑎᑭᑦᑐᒍ 3 ᐅᓐᓄᓴᒃᑯᑦ | ᐃᕐᖏᓐᓈᕈᑎᒃᑯᑦ ᐅᑯᑎᒎᓇ Zoom
ᖃᓪᓗᓈᑎᑐᑦ ᐅᐃᕖᑎᑑᑦᑕᐅᑎᒋᓪᓗᑎ ᑐᓵᔩᑦ 



ᐊᑖᓂ ᐃᓚᖏᑦ ᐊᐱᖅᑯᑎᐅᔪᑦ ᐃᓱᒪᒋᓗᒋᑦ ᐊᑐᐃᓐᓇᕈᕐᓗᓂ ᑲᑎᒪᓂᕐᒧᑦ. ᐊᓯᖏᑦ ᐊᐱᖅᑯᓰᑦ ᓴᖅᑭᕈᓐᓇᖅᑐᑦ
ᐅᖃᖃᑎᒌᓐᓂᖃᖅᑎᓪᓗᒋᑦ. 

ᑭᓲᕙ ᖃᓄᐃᓘᖃᑦᑕᐅᑎᓂᖏᑦ ᐅᖃᓕᒫᕈᓐᓇᓂᕐᒧᑦ ᑎᑎᕋᕈᓐᓇᓂᕐᒧᑦ ᐊᒻᒪ ᐱᑕᖃᕆᐊᖃᖅᑐᓂ ᐃᓱᒪᒋᔭᖃᓂᕐᒥᑦ? 
ᑭᓲᕙᑦ ᓴᓇᕐᕈᑏᑦ ᐊᒻᒪ ᑭᓱᓕᕆᔾᔪᑏᑦ ᐊᑐᐃᓐᓇᐅᔪᑦ ᓴᖅᑭᖅᑎᑕᐅᓗᑎ ᐱᑕᖃᕆᐊᖃᖅᑐᓂ ᐃᓱᒪᒋᔭᖃᓂᕐᒥᑦ
ᖃᐅᔨᒪᓂᐅᔪᑦ? 
ᓱᒻᒪᑦ ᐱᑕᖃᕆᐊᖃᖅᑐᓂ ᐃᓱᒪᒋᔭᖃᓂᖅ ᐱᒻᒪᕆᐅᕙ ᒪᒃᑯᑦᑐ ᐃᓄᐃᑦ ᖃᕋᓴᐅᔭᒃᑰᕐᓂᖃᖅᑎᓪᓗᒋᒋᑦ ᑐᓴᖅᑎᑎᔾᔪᑎᓂ? 
ᖃᓄᖅ ᒪᒃᑯᑦᑐᑦ ᐃᓄᐃᑦ ᖃᕋᓴᐅᔭᒃᑰᖃᑦᑕᖅᑲᑦ ᑐᓴᖅᑎᑎᔾᔪᑎᓂᑦ ᐅᓪᓗᒥ, ᐊᒻᒪ ᖃᓄᖅ ᐊᖏᓂᖃᖅᑎᑉᐸᕗᑦ ᑕᕝᕙᓂ,
ᐃᓱᒪᒋᔭᐅᔪᓂᑦ, ᐊᒻᒪ ᐱᔾᔪᑎᖏᑦ ᐃᕐᖏᓐᓈᕈᑎᒃᑯᑦ? 
ᖃᓄᐃᑦᑐᓂᑦ ᐃᓕᓐᓂᐊᑎᑦᑎᔩᑦ, ᐃᓚᒌᑦ, ᐊᒻᒪ ᓄᓇᓖᑦ ᐱᓕᕆᐊᖃᕆᐊᖃᖅᑲᑦ ᐱᑕᖃᕆᐊᖃᖅᑐᓂ ᐃᓱᒪᒋᔭᖃᓂᕐᒥᑦ
ᖃᕋᓴᐅᔭᒃᑯᑦ ᐃᓂᐅᔪᓂᑦ? 

ᐅᖃᐅᓯᕆᔭᐅᔪᑦ ᕿᒥᕐᕈᔭᐅᓂᖏᓐᓄᑦ 

ᐱᓪᓚᕆᐅᔪᑦ ᓴᓂᐊᓂ ᐱᓪᓚᕆᐅᖏᑦᑐᑦ: ᖃᓄᖅ ᐱᑕᖃᕆᐊᖃᖅᑐᓂ ᐃᓱᒪᒋᔭᖃᓂᖅ ᒥᔅᓯᖃᓕᖅᑎᑦᑎᔪᓐᓇᖅᑲ
ᑐᑭᓯᒋᐊᕈᑎᓕᒫᓂᑦ ᐊᑐᐃᓐᓇᐅᔪᓂᑦ ᖃᕋᓴᐅᔭᒃᑯᑦ (ᓲᕐᓗ, ᐊᑐᖅᑕᐃᓕᒪᓂᖅ ᐱᕋᔭᐃᔪᓂᑦ; ᑐᑭᓯᓂᖅ ᐃᓱᒪᒋᔭᐅᔪᑦ
ᓱᓖᓐᓇᖏᑦᑐᑦ ᐊᒻᒪ ᐊᒥᓱᑦ ᐃᓄᐃᑦ ᐊᑭᓕᖅᑕᐅᔪᑦ ᐃᓱᒪᒋᔭᖃᖅᑎᑦᑎᓗᑎ ᖃᕋᓴᐅᔭᒃᑯᑦ; ᐊᒻᒪ ᖃᓄᖅ ᖃᕋᓴᐅᔭᒃᑯᑦ
ᓴᓇᔭᐅᓯᒪᔪᑦ ᒥᔅᓯᖃᖏᑦᑐᓂᑦ ᑐᑭᓯᒋᐊᕈᑎᖃᖅᑎᑦᑎᔪᓐᓇᖅᑲᑦ ᑐᓐᖓᕕᒋᔭᔅᓴᐅᔮᕐᓗᑎ ᑕᑯᕋᑖᖅᑐᒋᑦ). 

ᐊᐳᕈᑏᑦᐱᔭᔅᓴᐅᓂᖏᓐᓄᑦ ᐊᒻᒪ ᑐᑭᓯᔭᐅᓂᖏᓐᓄᑦ: ᐊᑦᑐᖅᑕᐅᔪᑦ ᐊᑦᑎᑦᑐᒥᑦ ᐅᖃᓕᒫᕈᓐᓇᓂᕐᒧᑦ
ᑎᑎᕋᕈᓐᓇᓂᕐᒧᑦ ᖁᕝᕙᓯᓐᓂᖏᑦ ᐊᒻᒪ ᖄᖓᒎᖃᑦᑕᐅᑎᔪᑦ ᐃᓅᖃᑎᒌᓐᓂᕐᒧᑦ, ᑮᓇᐅᔭᓕᕆᓂᕐᒧᑦ, ᐊᒻᒪ ᐱᖅᑯᓯᓄᑦ
ᐊᐳᕈᑕᐅᔪᓂᑦ ᐊᖅᑯᑎᖃᕈᓐᓇᖅᑲᑦ ᐃᓄᑦ ᖃᕋᓴᐅᔭᒃᑰᕐᓂᖃᕐᓗᑎ ᑐᓴᖅᑎᑎᔾᔪᑎᒻᓂᑦ. 

ᓴᓇᕐᕈᑏᑦ ᐊᒻᒪ ᑭᓱᓕᕆᔾᔪᑏᑦ: ᑲᑎᒪᓂᖃᖅᑎᓪᓗᒋᑦ, ᐅᖃᐅᓯᕆᓂᐊᖅᑕᕗᑦ ᓴᓇᕐᕈᑏᑦ, ᑭᓱᓕᕆᔾᔪᑏᑦ, ᐊᒻᒪ ᐃᓅᓯᕐᒧᑦ
ᐊᑐᖅᑕᐅᓯᒪᔪᑦ ᐅᓪᓗᒥᐅᔪᒥᑦ ᖃᕋᓴᐅᔭᒃᑰᕐᓂᖃᕐᓗᓂ. ᑖᒃᑯᐊ ᑭᓱᓕᕆᔾᔪᑏᑦ ᐃᑲᔪᕐᓂᐊᖅᑕᖏᑦ ᐃᓕᓐᓂᐊᑎᑦᑎᔩᑦ,
ᖃᐅᔨᒪᓂᖃᖅᑐᑦ ᐃᖅᑲᓇᐃᔭᖅᑏᑦ, ᐊᒻᒪ ᐊᖑᔪᖅᑳᕆᔭᐅᔪᑦ ᐱᕈᖅᑎᑦᑎᓗᑎ ᓇᒻᒥᓂᖅ ᐱᑕᖃᕆᐊᖃᖅᑐᓂᑦ ᐃᓱᒪᓂᕐᒥᑦ
ᖃᐅᔨᒪᓂᐅᔪᓂᑦ ᐊᒻᒪᓗᑦᑕᐅᖅ ᒪᒃᑯᑦᑐᓄᑦ ᐃᓄᓐᓄᑦ ᐃᓅᓯᖏᓐᓂ

ᐃᓕᓐᓂᑦ ᐅᕙᑦᑎᓐᓄᑦ ᐃᓚᒋᔭᐅᖁᔨᔪᒍᑦ ᐅᖃᐅᓯᕆᓗᒍ ᑖᓐᓇ ᐱᒻᒪᕆᐅᔪᖅ ᐱᔾᔪᑕᐅᔪᖅ. ᑐᑭᓯᒋᐊᕈᑎᔅᓴᑲᓐᓂᕐᓄᑦ, ᐅᓇ
ᓇᕿᓪᓗᒍ. 

